
Shri Radha Namavali

శ్రీరాధానామావలిః

(*అపూర్ణా )

శ్రీకృష్ణదయితా   శ్రీడ్యా  శ్రీకణ్ఠస్తుతసద్గుణా    ।
శ్రీమతీ  శ్రీదపన్ద్యాన్నిర్విధిమాతా   సురార్చితా ॥ ౧॥
రాధా మహాసతీ మాన్యా పుణ్యకీర్తిసుధాసరిత్ ।
భద్రాదితిస్నుషాఖ్యాతా  దేవీ త్రైలోక్యసున్దరీ   ॥ ౨॥
వ్యాసాదిసత్కవిస్తవ్యా శుకయోగీన్ద్రవర్ణితా   ।
భగవత్సస్కృతారామా సుభగా కోటిసంస్తుతా ॥ ౩॥
మధుభిన్మోహినీ ముఖ్యా మానినీ మధురాకృతిః ।
లలనా లలితానన్దప్రాప్తాశీర్వృషభానుజా   ॥ ౪॥
యశోదాలాలితా లక్ష్మీసపత్నీ లక్షణాశ్రయా  ।
రాజగోపాలలీలోత్కా గోపీవృన్దశిరోమణిః  ॥ ౫॥
కృష్ణదర్శనసర్వస్వా  కృష్ణసర్వస్వదర్శనా  ।
వాసుదేవసఖీ పుణ్యా వరేణ్యపరదా వరా ॥ ౬॥
ధరాలిరార్యా స్వార్తిఘ్నీ సదారాధ్యా సనాతనీ ।
గోలోకవాసినీ నిత్యానన్దా నన్దాత్మజానుగా  ॥ ౭॥
నర్మదా శర్మదా ప్రాజ్ఞా  ప్రభూతగుణశాలినీ  ।
ప్రసన్నవదనా  ప్రాజ్యలావణ్యా  ప్రభుసుప్రియా   ॥ ౮॥
పురాణపురుషప్రీతా  పరబ్రహ్మప్రసాదినీ   ।
బృహత్కీర్తిః పరబ్రహ్మసహచర్యతిగౌరవా  ॥ ౯॥
కలిన్దజాప్రియసఖీ   కలికల్మషనాశినీ ।
మహావిదగ్ధా కాలిన్దీతీరకుఞ్జవిహారిణీ   ॥ ౧౦॥
కలావతీ రాసరక్తా రమ్యాకృతిరుదారధీః ।
గోవిన్దాఙ్కాసనాసీనా  గోవిన్దాశ్లేషనిర్వృతా   ॥ ౧౧॥

విలాసినీ విశాలాక్షీ మదిరాక్షీ మదాలసా ।
తన్వీ తనూదరీ సుభ్రూః  సుముఖీ సుదతీ సువాక్ ॥ ౧౨॥
సుకుమారీ సుఖఖనిః సుతనుః సుజ్ఞసశ్నుతాతా  ।
సుకేశీ సుప్రభా  సుజ్ఞా సుమాసీరప్రజావతీ  ॥ ౧౩॥
సువర్ణవర్ణా  సుమతిః సుమనోలఙ్కృతాకృతిః ।
కుఞ్జగా  కుఞ్జరగతిః  కున్దదామవిభూషితా  ॥ ౧౪॥
కుమ్భస్తనీ కుఙ్కుమాభా కున్తలాలిజితాలినీ ।
వేణునాదహతస్వాన్తా కాన్తకాన్తిః కలధ్వనిః ॥ ౧౫॥
కాన్తకల్పితకల్పద్రుమసూనానల్పప్రగా   (?) ।
కర్ణపూరీకృతప్రేష్ఠప్రేమార్పితశిఖిచ్ఛదా     ॥ ౧౬॥
వంశతీష్టార్వంశభూషా  హంసగద్గదభాషిణీ  ।
శ్రీరాఽభిసారికా  నైకయుక్తవేషా  ప్రియంవదా  ॥ ౧౭॥
సమయజ్ఞా పుణ్యశీలా వేదజ్ఞా వన్ద్యవన్దితా   ।
సురఙ్గనాగీతకేలిర్గుణాఢ్యా   గణిసఙ్గతా  ॥ ౧౮॥
గన్ధర్వగీతచరితా  మేనకాద్యప్సరఃస్తుతా ।
సర్వశీకృతసరకారా ఘృతాచీరచితాఞ్జలిః  ॥ ౧౯॥
రమ్భాసంవీజితాపాదపద్మప్రహ్లా  తిలోత్తమా ।
missing

గోపీశ్వరీ గోపలక్షమీర్గోమతీ  గోకులోద్భవా ।
కృష్ణచేతోహరా  కృష్ణసహగానధురన్ధరా   ॥ ౨౪॥
కృష్ణస్కన్ధార్పితభుజా   కృష్ణాస్థనిహితేక్షణా   ।
కృష్ణాననాత్తతామ్బూలా  కృష్ణాశ్లేషనిమీలితా   ॥ ౨౫॥
కృష్ణస్తుతా  కృష్ణహృతా  కృష్ణచిత్తప్రమాథినీ    ।
కృష్ణానుకారకుశలా  కృష్ణప్రాణేశ్వరీశ్వరీ   ॥ ౨౬॥
రత్యుత్తమా రతీశాక్షీ రసశ్రేష్ఠైకమానసా   ।
రాత్రీశరశ్మిధవలా  ధవలామ్బరధారిణీ ॥ ౨౭॥
తమిస్రదీపికాకాన్తిస్తారుణ్యామృతనిమ్నగా  ।
కాత్యాయన్యర్చనపరా కృష్ణేభాలానదృక్ఛటా  ॥ ౨౮॥

గమ్భీరనాభిర్గమ్భీరభావా  గమ్భీరభాషణా ।
కృష్ణప్రసాధితా   కృష్ణహస్తలబ్ధవిశేషకా   ॥ ౨౯॥
స్తనభారనమన్మధ్యా నఖదన్తక్షతాఞ్చితా ।
ప్రేమక్రీతాచ్యుతా   ప్రాజ్యప్రీతపీతామ్బరప్రభుః    ॥ ౩౦॥
పక్ష్మలాక్షీ పనపత్రవ్యజనానిలసేవినీ  ।
పురుషాయితసమ్ప్రీతప్రియాకృష్టమనోఘనా   ॥ ౩౧॥
విహారిణీ విశదధీర్విశ్వవాహృవినోదినీ ।
వీక్షావిధ్వస్తస్వవిపద్ విష్ణుసాక్షాకృతిప్రవా   ॥ ౩౨॥
దీర్ఘదృష్టిదగ్ధదాసదైన్యా     విశ్వస్తవత్సలా ।
ధర్మలభ్యా ధైర్యదాత్రీ  ధుతారిర్ధూపితాలకా  ॥ ౩౩॥
ఫణీన్ద్రతల్పా  ఫలితా స్ఫారభా స్ఫటికద్విజా ।
యజ్ఞసిద్ధిర్యశోరాశిర్యతిసేవ్యా   యమాధిదా ॥ ౩౪॥
యతీష్టదా  యత్నదృశ్య యోగిధ్యేయాఽథ నాజితా(?) ।
యదునన్దనయత్నాత్తా  ॥।పతిగమీరహృత్ ॥ ౩౫॥
మోహహన్త్రీ మోహదాత్రీ మోమాసావిఞ్యుపాసితా ।
మోహినీ మోచితాసఙ్ఖ్యా  మోఘాహితమనోరథా ॥ ౩౬॥
ఉరుక్రమానతిక్రాన్తమానోర్వ్యున్నతమస్తకా    ।
ఉద్యోగిన్యుద్ధతాపాఙ్గచ్ఛటోపద్రవనాశినీ    ॥ ౩౭॥
ఉద్దామరూపసమ్పత్తిరుల్లసన్మణిమేఖలా   ।
ఉత్కణశ్రీరుదాత్తర్ధిరుపస్థితమహోదయా    ॥ ౩౮॥
ఉదారోదాహృతకథా ప్రశస్తిరుచితోచితా   ।
హర్యక్షమధ్యా హరిణీప్రేక్షణా  హీరమణ్డనా  ॥ ౩౯॥
హేలానిర్జితదివ్వస్త్రీహేమతాలఫలస్తనీ   ।
కృష్ణహృస్పఞ్జరశుకీ   కృష్ణమేఘశతహ్రదా   ॥ ౪౦॥
కృష్ణచేతోఙ్గణనటీ   కృష్ణసత్తరుసల్లతా    ।
కృష్ణలోచనకర్పూరశలాకాయితవిగ్రహా   ॥ ౪౧॥
శ్రీకృష్ణశశభృజ్జ్యోత్స్నా    శ్రీకృష్ణద్యుమణియుతిః   ।

శ్రీకృష్ణబ్రహ్మసావిత్రీ    శ్రీకృష్ణేశ్వరపార్వతీ   ॥ ౪౨॥
శ్రీకృష్ణాబ్ధిమహాసిన్ధుః     శ్రీకృష్ణామ్నాయసత్క్రియా   ।
శ్రీకృష్ణహిమభృన్మేనా   శ్రీకృష్ణైరావణాభ్రముః    ॥ ౪౩॥
శ్రీకృష్ణదేవేన్ద్రశచీ    కృష్ణశ్రీరామజానకీ   ।
శ్రీకృష్ణశూరాసిలతా   శ్రీకృష్ణబ్రాహ్మణశ్రుతిః     ॥ ౪౪॥
కృష్ణహృచ్చాతకప్రావృట్   కృష్ణబర్హ్యభ్రమాలికా    ।
గోవిన్దచక్షుస్తృషితచకోరస్మితచన్ద్రికా   ॥ ౪౫॥
పుణ్యశ్లోకప్రణయినీ   పరమాత్మప్రలోభినీ  ।
శారదిదువ్రీడదాస్యా  శారదాతివిశారదా ॥ ౪౬॥
శ‍ృఙ్గారసిన్ధులహరీ   శ్రృఙ్గారారణ్యసింహికా   ।
శ‍ృఙ్గారేన్దుశరద్రాకా    శ్రృఙ్గారాభ్యుదయోద్భవా   ॥ ౪౭॥
అసఙ్ఖ్యపీతోర్వరితాఽనన్తపుణ్యకథాసుధా  ।
అనాదినిధనా ద్యోత్యా ఛద్మబల్లవదారికా  ॥ ౪౮॥
శాశ్వన్నిఃసీమసౌభాగ్యా శశ్వద్భరవిదఞ్చితా ।
నిరన్తరానన్దపూర్ణా  నిరన్తరనవస్తుతిః ॥ ౪౯॥
ప్రహర్షిణీరోమరాజిత్రివలీలలితోదరీ    ।
జారస్త్వహరజారత్వా జగత్పావనపావనీ ॥ ౫౦॥
లీలానరానన్తశక్తిర్లీలాకైవల్యజారిణీ    ।
యోషిల్లలామ  శ్రీమూర్తిః  సర్వరామాదినాయికా ॥ ౫౧॥
సర్వభావవిభావానుభావసాత్వికభావభూః ।
మణిమాలాముద్రితాదిపుంశిరోమణ్యురస్థలా   ॥ ౫౨॥
స్వముఖామ్బుజసౌరభ్యలుబ్ధభృంఙ్గాత్తసాధ్వసా    ।
దూతీకృతభ్రమద్భృఙ్గదుఃఖదావదవస్మృతిః   ॥ ౫౩॥
దుగ్ధఫేనమృదుస్వచ్ఛశయ్యాతలవిహారిణీ  ।
స్వాఙ్గరాగసుగన్ధార్కకన్యాజలవిహారిణీ   ॥ ౫౪॥
స్వభావభవ్యసౌరభ్యా సహజద్యుత్యలఙ్కృతా ।
అశిక్షితాతిచాతుర్యా వఞ్చనాఞ్జితలోచనా  ॥ ౫౫॥

దామోదరోరఃశయనా కృష్ణబాహూపధానకా  ।
కృష్ణోత్తరీయవ్యజనా   కృష్ణాఙ్ఘ్రినఖదర్పణా   ॥ ౫౬॥
శ్రుతిస్తుతస్తుతగుణా  జ్ఞాతిమానితమానితా  ।
యోగిధ్యేయధ్యేయమూర్తిర్విశ్వపూజితపూజితా ॥ ౫౭॥
వృత్తోన్మతారక్తనఖా విద్యోతన్మణిముద్రికా  ।
మహావిభూతిమానార్హా మహతీ మన్మథారణిః ॥ ౫౮॥
రాజరామా రతిశ్వశ్రూర్గుర్వీ   కృష్ణామ్రకోకిలా   ।
నిత్యప్రాప్తాసఙ్గసఙ్గా   నిరాతఙ్కా నిరఞ్జనా  ॥ ౫౯॥
నిర్నిమేషా నిర్విశేషా నిరీహార్చా నిరామయా ।
సిన్దూరగర్భసీమన్తా  సిన్దూరతిలకాలికా  ॥ ౬౦॥
సీమన్తినీ సృష్టిసీమా +సీతిక్రాన్తవైభవా    (?) ।
భామినీ శాలినీ శ్యామా మేఘశ్యామా తిలాలసా ॥ ౬౧॥
మహామణ్యఙ్గదభుజా  మణికాఞ్చనకఙ్కణా ।
అమృతస్రావితాటఙ్కా  ముక్తాచోలా సువాసినీ ॥ ౬౨॥
వరారోహేభనాసోరుర్నతభ్రూర్మత్తకాశినీ  ।
నిత్యానన్దస్వరూపానుభూతిర్భూతిలకాయితా  ॥ ౬౩॥
కృష్ణకర్ణామృతోదన్తా   కృష్ణనేత్రాలిపద్మినీ   ।
హాతశ్రీకృష్ణరమితా   యమితాపఘ్నకీర్తమా ॥ ౬౪॥
దేదీప్యమానా దుర్దైవదుర్లభస్మృతివన్దనా    ।
దయమానమనా దాసత్రాసనాశధృతవ్రతా   ॥ ౬౫॥
భక్తేక్షణక్షణప్రాల్పప్రాణప్రియతమాస్మృతిః    ।
అనన్యభక్తసర్వస్వా నిజభక్తాభిమానినీ ॥ ౬౬॥
భుక్తిముక్తిప్రదపదా  భుజపాశసితాచ్యుతా ।
నేత్రాధరప్రభాగుఞ్జీభూతనాసాగ్రమౌక్తికా     ॥ ౬౭॥
నిరీహేహాకరీరమ్భరీతిరీశ్వరరీతిభృత్ ।
శుద్ధసత్వోత్కర్షవతీ   సర్వసాత్వికసన్నుతా ॥ ౬౮॥
బ్రహ్మాణ్డమణ్డపస్తమ్భస్తమ్భనా     సకలేక్షణా ।
వంశీనినాదశ్రవణక్షణత్యక్తాశనాలయా  ॥ ౬౯॥

మురలీనాదజీవాతుర్మురలీధ్వనినిస్రపా  ।
సాయంవేణురవప్రీతా  ప్రాతర్వేణురవాకులా  ॥ ౭౦॥
దివావంశీకథానీతయుగయామచర్తుదయా ।
కృష్ణచుమ్బితవంశీర్ష్యా   వంశీకుత్సాకృతాదరా ॥ ౭౧॥
వంశీసపత్నీ వంశ్యాప్తమహాభాగ్యోత్సవాసహా ।
వంశ్యాయత్తప్రియప్రాప్తిర్వంశీదూతీప్రబోధితా     ॥ ౭౨॥
వంశీసఖీసమాహూతా వంశీజ్వరహరౌషధిః ।
వంశీనాదనిరస్తాధిర్వంశీలజ్జాసరిత్తారిః  ॥ ౭౩॥
వనమాలిపరిష్వఙ్గాఽజ్ఞాతనిర్గతయామినీ    ।
భగవద్విరహాఽశీతరశ్మీభూతసుధాకరా ॥ ౭౪॥
భీమసమాగమానన్దచన్ద్రీభూతదివాకరా   ।
భగవరసఙ్గమోత్కర్షపల్లవీకృతబల్లవీ     ॥ ౭౫॥
మృద్ధఙ్గీ  నాగనాసోరుః కుఞ్జారణ్యాధిదేవతా  ।
గుఞ్జద్భృఙ్ఘనధ్వాన్సపుఞ్జకుఞ్జమహర్షిణీ      ॥ ౭౬॥
వైకుణ్ఠీకృతకాలిన్దీతటారణ్యలతాగృహా    ।
నికుఞ్జబన్ధుః   సర్వాఙ్గమఞ్జులా   వఞ్జులాలయా  ॥ ౭౭॥
వర్శవదరమారఙ్గా గఙ్గాచ్ఛాగుణగర్వితా  ।
కీరనాసా చక్రవాకస్తనీ  ఖఞ్జనలోచనా  ॥ ౭౮॥
జపాప్రసూనరసనా  విద్రుమాధరపల్లవా   ।
గ్రీష్మకాలహిమస్పర్శా  హిమకాలోష్ణవిగ్రహా   ॥ ౭౯॥
దామోదరకరస్పర్శశ్లథనీవిః  స్ఖలద్గతిః   ।
శ్లక్ష్ణదృష్టిదృడస్నేహా    దుగ్ధముగ్ధస్మితాధరా   ॥ ౮౦॥
భక్తప్రేమద్రవచ్చిత్తా   భగవద్భక్తిజీవనా  ।
గోవిన్దసఖ్యప్రఖ్యాతా   దామోదరమణిప్రభా  ॥ ౮౧॥
కృష్ణలక్ష్మీభ్రమకరీగోపాలఫణభృన్మణిః   ।
కృష్ణబద్ధోల్లసద్వేణీ    కేశవాక్ష్యర్షితాఞ్జనా   ॥ ౮౨॥
కృష్ణారచితపత్రాలిః   కృష్ణదత్తాఙ్ఘ్రియావకా   ।

కృష్ణోత్తరీయవ్యజనా   కృష్ణోత్సఙ్గవరాసనా   ॥ ౮౩॥
భగవత్కౌస్తుభాదర్శా గోవిన్దాధరకజ్జలా   ।
మానగ్రహనమత్కృష్ణాలికలగ్నాఙ్ఘ్రియావకా    ॥ ౮౪॥
కృష్ణానిమిషదృక్పీతవదనామ్బురుహాసవా  ।
పూర్ణకామమనఃకామ్యా  స్వాత్మారామమనోరమా ॥ ౮౫॥
సదాతృప్తసదారబ్ధకేలిర్నిత్యహరీహితా  ।
గుహగమ్యా గుణాతీతా సద్గుణప్రతిపాదినీ   ॥ ౮౬॥
చుమ్బనోత్కప్రియస్పృష్టచిబుకా   చపలేక్షణా ।
కృష్ణమార్జితరత్యన్తమర్మబిన్దుభృదాననా    ॥ ౮౭॥
శ్రీకాన్తస్య  పదన్యస్తక్రీడా  బిస్రస్తభూషణా   ।
శ్రియపాదామ్బుజాపాస్తవిన్యస్తమణినూపురా   ॥ ౮౮॥
కృష్ణార్పితస్వఙ్గరాగా   కృష్ణబద్ధనగమ్బరా   ।
ప్రసాధకప్రేష్ఠదత్తరసాజ్ఞాపారితోషికా      ॥ ౮౯॥
దన్తకాన్తిజితజ్యోత్స్నా సుధోత్తమరసాధరా ।
స్వపాదపద్మసౌభాగ్యజితసౌగన్ధికామ్బుజా  ॥ ౯౦॥
కల్పద్రుపల్లవానల్పస్మయఘ్నకరపల్లవా    ।
వాఙ్మూకీకృతగర్వాఢ్యశారదాశుకసారికా ॥ ౯౧॥
కృష్ణచ్ఛాయాసహచరీ  కృష్ణదృష్ట్యాస్పదాననా   ।
యజ్ఞపత్నీ  పూజ్యచిత్రానన్దసర్వస్వరక్షిణీ   ॥ ౯౨॥
పుత్రరఞ్జనసమ్ప్రీతయశోదావిహితాదరా   ।
వ్రజేశ్వరార్పితాపత్యనిర్విశేషాఙ్కసంస్థితిః   ॥ ౯౩॥
కృష్ణాస్యార్పితసంయావా  రాజగోపాలభోజితా ।
ప్రీతిపీతప్రీతపీతచేలేషత్పీతపాయసా   ॥ ౯౪॥
కృష్ణార్పితస్వనేపథ్యా  కృష్ణనేపథ్యధారిణీ  ।
??అపూర్ణా
ఇతి శ్రీరామనన్దనమయూరేశ్వరకృతా   శ్రీరాధానామావలిః  సమాప్తా ।
* ఇయనామావలిః కవిలిఖితా చాసమ్పూర్ణా చోపలభ్యతే । నామాప్యస్యా ఆవత్యా
అస్మాభిరేవ విషయమవలోచ్య ప్రకల్పితమ్  । బహుషు స్థలేష్వస్యా  మాతృకా

యన్త్రాదిసాహాయ్యేనాపి  నావగన్తుం శక్యేతి తత్ర దురూహ ఏవార్థః  । ఇతరత్ర తు సుగమ
ఏవ నామ్నామర్థ ఇత్యుపేక్ష్య వ్యాఖ్యానమ్ ।

